
U skladu sa Uredbom o kriterijima za finansiranje programa i projekata neprofitnih organizacija i udruženja koja se finansiraju/sufinansiraju iz Budžeta Kantona Sarajevo (“Službene novine Kantona Sarajevo” br. 33/11), ministar za rad, socijalnu politiku, raseljena lica i izbjeglice Kantona Sarajevo oglašava

JAVNI POZIV
za finansiranje/sufinansiranje projekata ostalih udruženja iz oblasti rada,
socijalne politike, raseljenih lica i izbjeglica sredstvima Budžeta
Kantona Sarajevo za 2013. godinu
I. Predmet ovog javnog poziva je dodjela sredstava tekućih grantova ostalim udruženjima iz oblasti rada, socijalne politike, raseljenih lica i izbjeglica iz Budžeta Kantona Sarajevo za 2013. godinu sa pozicije Ministarstva za rad, socijalnu politiku, raseljena lica i izbjeglice Kantona Sarajevo.
II.  Ostala udruženja iz oblasti rada, socijalne politike, raseljenih lica i izbjeglica čiji se rad ne finansira/sufinansira iz Budžeta Kantona Sarajevo, apliciraju projekte koji moraju biti od interesa za građane Kantona Sarajevo u oblasti rada, socijalne politike, raseljenih lica i izbjeglica i doprinose razvoju i afirmaciji Kantona i provode se na području Kantona.
III.  Potrebni dokumenti za raspodjelu sredstava za namjene iz tačke II ovog javnog poziva su:
1. Popunjen obrazac za aplikaciju za finansiranje/sufinansiranje projekta, koji sadrži: naziv projekta, opis problema/potreba, kratak opis projekta, ciljevi, ciljne grupe, plan realizacije projekta, trajanje projekta, osoblje i budžet;
2. Rješenje o registraciji i izvod iz registracija udruženja (ne starije od šest mjeseci);
3.  Uvjerenje o poreskoj registraciji-identifikacioni broj;
4. Uvjerenje o izmirenim poreskim obavezama;
5. Uvjerenje o izmirenim porezima i doprinosima za zaposlenike (ukoliko ima zaposlenika);
6. Bilans stanja i bilans uspjeha ovjereni od strane nadležne poreske uprave za prethodnu godinu.
        IV.    Opći kriteriji za raspodjelu sredstava su:
1. registracija udruženja na bilo kom nivou vlastu u Bosni i Hercegovini; 
2. realizacija projekata udruženja koja su od interesa za građane Kantona ili doprinose razvoju i afirmaciji Kantona i provode se na području Kantona; 
3. ekonomska ili društvena opravdanost projekta koje udruženje predlaže i sprovodi; 
4. program rada za tekuću godinu sa obrazloženjem; 
5. finansijski plan za tekuću godinu; 
6. izvještaj o urednom finansijskom poslovanju (bilans stanja, bilans uspjeha i narativni izvještaj za prethodnu godinu; 
7. Organiziranost i broj članova udruženja; 
8. Broj lica koja učestvuju u realizaciji projekta; 
9. Specifičnost potreba članova udruženja, odnosno populacije koju zastupaju; 
10. Rezultati i uspjesi na kantonalnom, federalnom, državnom i međunarodnom nivou, odnosno broj korisnika obuhvaćenih projektom. 
    V.   Posebni kriteriji za raspodjelu sredstava definisani za oblast rada, socijalne politike, raseljenih lica i izbjeglica su:

1. projekti obezbjeđivanja raznih pomagala pri zadovoljavanju svakodnevnih potreba lica sa
          invaliditetom,
2. projekti pružanja pomoći od drugog lica (stara i iznemogla lica, lica sa invaliditetom i drugi
          kojima je ta pomoć potrebna),
3. projekti za zadovoljavanje potreba članova udruženja sa posebnim tehnikama u oblasti
          komuniciranja i zadovoljavanja potreba iz oblasti informisanja, kulture i korištenja tekstova napisanih na crnom tisku,
4. projekti za provođenje posebnih oblika rehabilitacije i resocijalizacije lica sa invaliditetom,
5. aktivnost i uključivanje što većeg broja lica sa invaliditetom u rad udruženja,
6. projekti i aktivnosti na realizaciji stimulativnih mjera zapošljavanja lica sa invaliditetom,
7. projekti zaštite i borbe protiv nasilja u porodici i nasilja na osnovu spola, 
8. programi besplatne pravne pomoći ugroženim kategorijama stanovništva,
9. projekti i aktivnosti udruženja koja se bave hroničnim, neizlječivim, somatskim oboljenjima-
                    autoimune i rijetke bolesti koje ostavljaju trajni invaliditet, a oboljeli su u stanju potrebe. 
    VI. Svaki aplikant može dostaviti najviše dva projekta od kojih će jedan ući u odabir za    finansiranje.
VII. Ostala udruženja iz tačke II ovog javnog poziva dužna su dostaviti potpunu dokumentaciju iz
        stavova III i IV ovog javnog poziva.
VIII. Pod ostalim udruženjima podrazumjevaju se udruženja koja nemaju stalni oblik finansiranja iz
                     Budžeta Kantona Sarajevo za 2013. godinu. 
IX.  Ostala udruženja iz tačke II ovog javnog poziva, kojima su već odobrena sredstva u tekućoj
             fiskalnoj godini iz Budžeta Kantona Sarajevo za 2013. godini ne mogu ponovo aplicirati po         javnom pozivu. 
X. Proceduru odobravanja sredstava udruženjima iz tačke II ovog javnog poziva provodi posebna
              komisija koju imenuje ministar za rad, socijalnu politiku, raseljena lica i izbjeglice Kantona Sarajevo. Komisija, uzimajući u obzir opravdanost zahtjeva i kvalitet predloženog projekta, kao i mogućnost finansiranja/sufinansiranja u odnosu na odobrena budžetska sredstva za ove namjene, kao i ostale navedene kriterije, sačinit će listu projekata za finansiranje/sufinansiranje, sa prijedlogom visine iznosa i dostaviti na saglasnost ministru za rad, socijalnu politiku, raseljena lica i izbjeglice Kantona Sarajevo. 
XI. Prijedlog visine sredstava po ovom javnom pozivu utvrđuje resorno ministarstvo na osnovu
      utvrđenog Budžeta Kantona Sarajevo za 2013. godinu. 
XII. Rok za podnošenje prijava po ovom javnom pozivu je 8 dana od dana objavljivanja istog.
        Naknadne prijave na Javni poziv van ovog roka neće se razmatrati.
XIII. Rezultati Javnog poziva objavit će se na oglasnoj ploči Kantona Sarajevo i na web stranici
www.ks.gov.ba pod Ministarstvo za rad, socijalnu politiku, raseljena lica i izbjeglice Kantona 
Sarajevo.
XIV. Sredstva odobrena po osnovu Javnog poziva se moraju iskoristiti za realizaciju kandidovanog
         projekta, pri čemu se korisnik sredstava mora pridržavati važećih zakonskih propisa.
XV. Svi aplikanti na Javni poziv kojima sredstva budu odobrena, obavezni su nakon realizacije
        odobrenih sredstava i projekata Ministarstvu za rad, socijalnu politiku, raseljena lica i izbjeglice 
        Kantona Sarajevo dostaviti narativni i finansijski izvještaj na odgovarajućem obrascu. Korisnici 
            sredstava dužni su za sve aktivnosti dostaviti izvještaj o namjenskom utrošku odobrenih sredstava u   roku od 15 dana od realizacije projekta ili aktivnosti sa odgovarajućom dokumentacijom.
XVI. Nepotpune i neblagovremene prijave neće se uzimati u razmatranje.
Broj: 13-14-26756 
Sarajevo, 14.10.2013.godine
                                                                                                               M I N I S T A R 
                                                                                                       Muamer Bandić, dipl.iur.

